
Himadri Vaibhavam Kedaranatha

హిమాద్రివైభవం   కేదారనాథః

(ఖ। శ్రీకేదారనాథః )
(గీతికా) (మాత్రాసమక  జాతి)
జయ జయ జయ హే జయ కేదార !

భారత సుషమా-గరిమాఽఽధార !

కీర్తి  సుధా తే ప్రతిపల -హృద్యా,
మానస-పాప-నాశ-సుమనోజ్ఞా ॥ జయ౦॥
హైమ -మణ్డితో  హిమ గిరి-శోభం

సతత-హిమానీ-సుషమా-హృద్యమ్ ।
హిమతతి-పూతం-మనోరమ-వేషం,
హైమ -శాన్తి-హృత-మానస-క్లేశమ్  ॥ జయ౦॥

దేవాగారమిదం సుపవిత్రం
శైవ -ధర్మ కృత-మూర్తి-గుణోచ్చమ్ ।

శైవ -మన్దిరాఽఽహృత  జన-సఙ్ఘం
కేదారాఽఞ్చిత-పావన-ధామమ్ ॥ జయ౦॥

శిల్పకలా-గరిమోచ్చయ-పూర్ణం ,
సున్దర -సుఘటిత హృషదభిరామమ్ ।

స్వర్ణ శ‍ృఙ్గ -ముకుటాఞ్చిత-శోభం,
భక్తి-భావనా-హృత-జన-క్షోభమ్ ॥ జయ౦॥

జాతి-భేద-సదూషణ-హీనం,
మానస-మాన మోద-మతి-లీనమ్ ।

ఆధి-వ్యాధి-భయ-నాశ-మనోజ్ఞం
శాన్తి-సుధా సఞ్చార సుహృద్యమ్ ॥ జయ౦॥

మన్దాకిని -జల-వేగ-సురమ్యం
హైమ -ప్రపాత -పాత-అభినన్ద్యమ్  ।

గాన్ధి -సరోవర శోభా-రమ్యం
మన్దాకిని -జనిభూరతిహృద్యమ్ ॥ జయ౦॥

మన్దాకిని  ద్రోణో  శుభ-రమ్యం
దేవదారు-సరలై - రతిహృద్యం, ।

గౌరీకుణ్డం  మధ్యే రమ్యం
తప్తజలైర్హరతే   జన-శ్రాన్తిమ్   ॥ జయ౦॥

పుష్పాణాం పరితో రుచిరాభా
హరతి శ్రమం  వితనోతి ముదం చ ।

శాట్వల శోభిత పూత-వనాలి,
సరితా తుడ్గ -తరఙ్గ -మనోజ్ఞమ్  ॥ జయ౦॥

శాన్తి-ముక్తి-సన్దేశ -ప్రదాతా ,

ఆత్మిక-శక్తి -భక్తి-మతి-దాతా ।
జ్ఞాన  భాను హృత-భవ-భయ-శోకం,
శాన్తి-సుధా-హృత-మానస-తాపమ్ ॥ జయ౦॥

విశ్వ శాన్తి-సన్దేశ -సుశోభం,
విశ్వప్రేమ  శుభ భావ-ప్రణున్నః  ।

జగతి జ్ఞాన -జ్యోతిర్ వితనోతు
హరతు పాప భవతాప-సమూహమ్ ॥ జయ౦॥

Proofread by Mandar Mali

Himadri Vaibhavam Kedaranatha

pdf was typeset on May 31, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

